
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR ADMINISTRIMIN E DOKUMENTACIONIT QË NDODHET NË KUTITË E  VOTIMIT DHE KUTITË E MATERIALEVE ZGJEDHORE TË PËRDORURA NË ZGJEDHJET  E PJESSHME PËR KRYETAR NË PESË NJËSI TË QEVERISJES VENDORE, TË DATËS 15.11.2009  DHE NË ZGJEDHJET E PJESËSHME PËR KRYETAR KOMUNE,  KOMUNA BALLAGAT, TË DATËS 02.08.2009.
Komisioni Qendror i Zgjedhjeve në mbledhjen e datës 08.12.2009 , me pjesëmarrjen e:

Arben

RISTANI
-
Kryetar

Dëshira
SUBASHI
-
Zv/Kryetare 

Artan

LAZAJ 
-
Anëtar

Hysen 
OSMANAJ
-
Anëtar

Klement 
ZGURI
-
Anёtar

Pandeli
VARFI 
-
Anëtar

Vera   
SHTJEFNI
-
Anëtare
Shqyrtoi çështjen me:

OBJEKT:
Për administrimin e dokumentacionit që ndodhet në kutitë e votimit dhe kutitë e materialeve zgjedhore të përdorura për zgjedhjet e pjesshme për kryetar në pesë Njësitë e Qeverisjes Vendore, të datës 15 nëntor 2009 dhe në zgjedhjet e pjesëshme për kryetar komune, Komuna Ballagat, të datës 02.08.2009. 
BAZA LIGJORE: 
Neni, 21, pika 1, dhe neni 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmeve; 

V Ë R E N
Gjatë periudhës qershor 2009 nëntor 2009 Presidenti i Republikës përkatësisht me Dekretin 6211, datë 17.06.2009 caktoi datën 02.08.2009, për zhvillimin e Zgjedhjeve të Pjesshme për Kryetar Komune në Komunën Ballagat, dhe me Dekretet nr.6269, nr. 6270, nr.6271, nr.6272  dhe nr. 6273, datë 17.06.2009,  ka caktuar datën 15.11.2009,, për zhvillimin e Zgjedhjeve të Pjesshme për Kryetar Komune në në disa njësi të qeverisjes vendore Komuna Otllak, Bashkia Klos, Komuna Fierzë, Bashkia Fushë-Arrëz, dhe Njësia Bashkiake nr. 10.

KQZ me vendimin nr. 603, datë 06.08.2009, shpalli rezultatin përfundimtar të zgjedhjeve të pjesëshme për Kryetar Komune, Komuna Ballagat, të datës 02.08.2009 dhe me vendimet nr. 650, 651, 652, 653, 654, datë 20.11.2009, Komisioni Qendror i Zgjedhjeve ka shpallur rezultatin përfundimtar të Zgjedhjeve për kryetar, përkatësisht, në Komunën Otllak, Njësinë Bashkiake nr 10, Bashkinë Fusharrëz, Bashkinë Klos dhe Komunën Fierzë, të datës 15. nëntor 2009. Pas përfundimit të proçesit zgjedhor, të gjitha KZAZ-të kanë dorëzuar në KQZ materialin zgjedhor. Duke qenë se afatet për ankimimet për këto zgjedhje kanë përfunduar, duhet të realizohet hapja e kutive të votimit dhe kutive të materialeve zgjedhore dhe seleksionimi i dokumentacionit dhe materialit zgjedhor të gjetur brenda tyre, në përputhje me përcaktimet e nenit 178 te Kodit Zgjedhor.

Procedura e hapjes së kutive të votimit dhe kutive të materialeve zgjedhore të cilat u përdorën në zgjedhjet e përmenura me sipër, do të behet sipas përcaktimeve të nenit 178 të Kodit Zgjedhor dhe Udhëzimit të KQZ-së nr. 1, datë 30.01.2006 “Per hapjen e kutive te votimit, kutive të materialeve zgjedhore dhe administrimin e dokumentacionit zgjedhor te gjetur ne to, pas perfundimit te zgjedhjeve”
Ky vendim ka efekte financiare të cilat janë detajuar ne lidhjen nr. Bashkëlidhur këtij vendimi.
                                     PER KETO ARSYE

Komisioni Qendror i Zgjedhjeve bazuar në neni 21, pika 1, dhe neni 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë”
V E N D O S I
1. Të hapë kutitë e votimit dhe kutitë e materialeve zgjedhore të përdorura në Zgjedhjet e Pjesshme për Kryetar në njësitë e qeverisjes vendore, respektivisht, Komuna Otllak, Bashkia Klos, Komuna Fierzë, Bashkia Fushë-Arrëz, dhe Njësia Bashkiake nr. 10, të datës 15 nëntor 2009 dhe administrimin e dokumentacionit që ndodhet në këto kuti sipas Udhëzimit të KQZ-së Nr 1, datë 30.01.2006
2. Të hapë kutitë e votimit dhe kutitë e materialeve zgjedhore të përdorura në Zgjedhjet e pjesëshme për Kryetar Komune, Komuna Ballagat, të datës 02.08.2009 dhe administrimin e dokumentacionit që ndodhet në këto kuti sipas Udhëzimit të KQZ-së Nr. 1, datë 30.01.2009. 
3. Procedurat sipas këtij Vendimi do të fillojnë në datën 10.12.2009 dhe do të përfundojnë në datën17.12.2009.
4. Të miratojë numrin dhe funksionet e punonjësve si dhe strukturën e shpenzimeve buxhetore sipas Lidhjes 1 bashkëlidhur vendimit.
Lidhja 1
Ky vendim hyn në fuqi menjëherë.

Arben
RISTANI-


Kryetar

Artan 
LAZAJ-


Anëtar

Hysen
OSMANAJ-


Anëtar

Klement 
ZGURI-


Anëtar

Pandeli
VARFI- 


Anëtar
Vera            SHTJEFNI-                    Anëtar






1

               Nr. 656  i vendimit      Data  08.12.2009   e vendimit     Ora 13.00  e vendimt
Për administrimin e dokumentacionit qe ndodhet  në kutitë e votimit dhe kutitë e materialeve zgjedhore të përdorura për zgjedhjet e pjesshme për kryetar në  pesë njësi të qeverisjes vendore, të datës 15 nëntor 2009 dhe në zgjedhjet e pjesëshme për kryetar komune, komuna Ballagat të datës 02.08.2009

